
GOUVÈNÈ CUOMO MANDE POU PRAN PREKOSYON PADAN KE YON SISTÈM 
TANPÈT PARE POU DERANJE VWAYAJ VAKANS LAN  

  
Yo pwevwa Nèj, Lapli ak Gwo Van nan Majorite Pati nan eta K'ap Kòmanse Bonè 

Mèkredi  
  

Rafal Van ki Rive Jiska 97 Kilomèt Alè Posib nan Rejyon Lwès New York, Jiska 64 
Kilomèt Alè nan Vil New York ak nan North Country  

  
  

Jodi a Gouvènè Andrew M. Cuomo te ankouraje Nouyòkè yo pou prepare yo pou yon 
sistèm tanpèt ki pral pote nèj, lapli ak gwo van nan majorite pati nan eta a k'ap kòmanse 
bonè nan Mèkredi epi k'ap dire jiska peryòd vakans Fèt Aksyon Degras la. Sèvis 
Meteyolojik Nasyonal la deja pibliye plizyè avètisman pou gwo van nan rejyon Lwès 
New York ak nan rejyon Finger Lakes, ansanm avèk avètisman inondasyon bò rivaj 
toutotou Lak Erie ak Lak Ontario.  
  
"Yo espere ke tanperati yo ka desann epi van yo pral sevè nan majorite pati nan eta a 
nan jou kap vini yo, sa ki pral lakòz potansyèl kondisyon difisil pou kondwi sou wout 
prensipal ak otowout yo", Gouvènè Cuomo te deklare. "Nou gen pèsonèl ak resous 
eta a ki pare pou ede jan sa nesesè epi mwen mande tout Nouyòkè ki gen plan pou 
vwayaje nan pwochen jou yo pou yo pran plis prekosyon pou garanti yon Fèt Aksyon 
Degras ki san danje epi ki gen kè kontan."  
   
Yo pwevwa gwo lapli kapab deplase vin nan eta a Mèkredi maten k'ap pran devan yon 
briz frèt ki pral lakoz van nan majorite pati nan eta a, ak rafal van ki ka rive jiska 97 
kilomèt alè nan rejyon Lwès New York, 80 kilomèt alè nan rejyon Finger Lakes ak 64 
kilomèt alè nan Vil New York ak North Country. Dèyè briz frèt la, li posib pou gen gwo 
nèj ki epapiye jiska Jedi. Pou fen semèn nan, pral gen yon lòt chans pou gen lapli ak nèj 
paske gen yon lòt briz ki soti nan lwès la k'ap deplase nan direksyon eta a. Tanperati yo 
pral pi wo pase mwayèn atravè eta a nan plizyè jou k'ap vini yo anvan li pase nan yon 
nivo ki lejèman enferyè a mwayèn pou fini semèn nan.  
  
Pou kapab jwenn yon lis konplè sou alèt, avètisman, konsèy ak dènye previzyon 
metewo yo, vizite sit entènèt Sèvis Metewo Nasyonal la.  
  
Preparasyon Ajans  
  
Depatman Transpò (Department of Transportation)  
Depatman Transpò eta a pare pou ede ak 3,517 operatè ak sipèvizè ki disponib nan 
tout eta, ki gen ladan 526 nan rejyon Lwès NY. Yo enfòme administratè rejyonal yo nan 
rejyon Lwès NY, Finger Lakes, ak Southern Tier yo sou risk domaj van. Ekip ki sou 

https://alerts.weather.gov/cap/ny.php?x=1


 

 

tèren nan zòn ki riske afekte yo ap prepare ekipman repons kont van epi yo pral 
prepare pou reponn pandan tout evènman an.  
  
  
Yo prepare tout ekipman repons kont van pou deplwaye, tankou:  

o 1592 Gwo Kamyon Baskil (210 nan rejyon Lwès NY)  
o 48 Kamyon Chajè ki gen Grapen (6 nan rejyon Lwès NY)  
o 33 Traktè Trelè ak Trelè Lowboy (5 nan rejyon Lwès NY)  
o 15 Kamyon Nasèl Pou Ekip Pou Netwaye Pye Bwa (1 nan rejyon Lwès 

NY)  
o 39 Kamyon pou Siyal Sikilasyon (7 nan rejyon Lwès NY)  
o 74 Kamyon Dechiktez (7 nan rejyon Lwès NY)  

  
  
Otorite Thruway (Thruway Authority)  
Otorite Thruway la gen plis pase 684 sipèvizè ak operatè nan tout eta ki prè pou reponn 
ak nenpòt evènman ki gen pou wè ak move tan avèk 217 Gwo Chas Nèj, 105 Chas Nèj 
Mwayen ak 10 Charyo Remòkè ak 62 Chajè ak plis pase 122,000 tòn sèl pou wout yo ki 
disponib sou plas. Anplis de sa Thruway la prepare pou deplwaye ekskavatris ant piti ak 
mwayen, plizyè tablo VMS pòtab, poto limyè pòtab, dèlko ki pi piti, ponp ki pi piti ak trelè 
pou transpòte ekipman, ansam ak siyalizasyon ak lòt aparèy kontwòl sikilasyon ki 
disponib pou nenpòt ki detou oswa fèmeti. Yo itilize Pano pou Mesaj Varyab (Variable 
Message Signs), Anons Radyo sou Otowout la (Highway Advisory Radio) ak rezo 
sosyal yo pou avèti otomobilis yo sou kondisyon move tan pandan yo sou otowout 
Thruway yo.  
  
  
Otorite Thruway la ap ankouraje otomobilis tou pou yo telechaje aplikasyon mobil li an 
ki disponib gratis sou aparèy iPhone ak Android yo. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans pou navigasyon 
pandan yo sou wout. Otomobilis yo kapab enskri tou pou imèl TRANSalert k ap bay 
dènye kondisyon sikilasyon yo sou Thruway la isit la.  
  
  
Depatman Konsèvasyon Anviwònmantal (Department of Environmental 
Conservation, DEC)  
Ofisye Lapolis Konsèvasyon Anviwònmantal DEC yo, Gad Forè yo, anplwaye Jesyon 
Dijans yo, ak anplwaye rejyonal yo an eta dalèt epi yo ap siveye sitiyasyon ki ap 
devlope a epi yo aktivman ap fè patwouy nan zòn ak enfrastrikti kote li pwobab pou 
move tan afekte, enkli gwo van yo. Tout byen ki disponib yo, enkli ekip softaj nan gwo 
kouran dlo ak ekip ki ak twonsonez yo lokalize estratejikman pou ede ak netwaye 
pyebwa ak reponn a bezwen yo. Anplis de sa, tout resous disponib yo enkli veyikil sèvis 
piblik yo, prè pou ede ak nenpòt repons ijans.  
  
Depatman Sèvis Piblik (Department of Public Service)  
Sèvis piblik New York genyen apeprè 4,500 travayè disponib ki angaje nan evalyasyon 
domaj, repons ak restorasyon atravè Eta New York. Pèsonèl nan Depatman Sèvis 

http://www.thruway.ny.gov/travelers/mobile-app.html

Piblik la (Department of Public Service) yo pral retrase travay sèvis piblik yo ap fè 
pandan tout evènman tanpèt la.  
  
Lapolis Eta New York (New York State Police)  
Lapolis Eta New York la te mete resous yo ki gen ladan machin toutèren (4x4), machin 
ak esye elve, avèk bato yo prè pou deplwaman jan sa nesesè. Manm Patwouy resevwa 
lòd pou rete annalèt epi pou pandan y ap fè patwouy yo kontwole seryezman zòn ki gen 
tandans inonde lè dlo monte.  
  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Ekip Biwo Pak, Lwazi ak Konsèvasyon Istorik rejyonal yo ap siveye tanpèt la epi rete 
prè pou ede jan sa nesesè. Ekipman pou reponn a ijans pral gen gaz epi ap prepare 
pou operasyon epi anplwaye yo pral kontwole kondisyon yo pandan tout jounen an.  
  
Lòt konsèy sekirite  
Men kèk nan konsèy ki pi enpòtan yo pou woule ansekirite:  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout yo.  
• Fèy mouye yo sou wout yo kapab lakòz atè a glise, sa ki fè li enpòtan pou kondui 

pi dousman lè w ap pwoche kote ki kouvri ak fèy yo.  
• Si ou dwe vwayaje, asire w ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou w sèvi, kenbe batri a chaje epi kenbe l avè w tout lè w ap vwayaje. 
Si w ta vin bloke, wap kapab rele pou mande èd, enfòme sekouris yo sou kote w 
ye.  

  
Prensipal kὸz lanmò ak blesi pandan tanpèt ivè se aksidan transpò. Anvan w chita dèyè 
volan, pa bliye retire glas ak lanèj ki sou machin ou an; bon vizyon se sekrè kondui 
byen. Planifye arè w yo epi kite plis distans ant machin yo. Pote plis atansyon epi sonje 
pil nèj yo ka maske timoun ki pi piti yo. Toujou koresponn vitès ou selon kondisyon wout 
la epi selon tan.  
  
Li enpòtan pou chofè machin yo sou tout wout konnen vitès chas-nèj yo se 56 kilomèt 
alè, sa ki nan anpil ka pi ba pase limit vitès ki make a, pou yo ka garanti sèl yo simen an 
rete nan vwa sikilasyon yo epi pa dispèse andeyò wout yo. Anpilfwa sou otowout ant 
eta yo, chas-nèj yo opere kòtakòt, kὸm se fason pi efikas epi ki ofri plis garanti pou 
netwaye plizyè vwa yon sèl kou.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 



 

 

plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  
  
Pou prepare pou entèripsyon kouran potansyèl yo, moun New York yo ta dwe:  

• Gen yon lis nimewo ijans ki deja disponib.  
• Lakay oswa nan travay, kenbe yon radio a pil ak yon flach sou plas, ansanm ak 

apwovizyonnman pil. Kenbe yon apwovizyonnman dlo, medikaman, ak manje ki 
pa gate rapid yo prè sou plas. Si w itilize medikaman ki mande pou w mete yo 
nan fijidè, pifò ladan yo ka rete nan yon frijidè ki fèmen san pwoblèm - mande 
doktè w oswa famasyen w lan.  

• Asire w gen yon metòd rechaj altènatif pou telefòn ou oswa nenpòt aparèy ki 
itilize kouran. Chaje telefòn ou yo oswa nenpòt aparèy ki mache ak pil.  

• Si ou gen espas nan frijidè oswa nan frizè ou, ranpli resipyan plastik avèk dlo, 
kite espas yon pous andedan yo chak, sa pral ede kenbe manje yo frèt si pa ta 
gen kouran.  

• Si ou gen yon aparèy pou ouvri pòt garaj elektrik, lokalize levye ouvèti manyèl 
lan epi aprann jan li fonksyone.  

• Kenbe tank gaz machin ou an omwen a mwatye plen; estasyon gaz yo depann 
sou elektrisite pou alimante ponp yo. Si ou itilize machin ou an pou rechaje 
mataryèl yo, pa kenbe machin lan ap fonksyone nan yon garaj, yon espas ki 
fèmen pasyèlman, oswa ki tou pre yon kay - sa kapab lakòz anpwazònman akoz 
monoksid kabòn.  

• Planifye pou gen yon sous altènatif pou kwit manje, tankou yon fou pou kan 
oswa griy ekstèn. Swiv règ sekirite ki apwopriye yo pou itilizasyon li deyò 
rezidans lan.  

• Si ou ap konsidere achte yon jeneratris pou lakay ou, konsilte yon elektrisyen 
oswa yon enjenyè anvan ou achte epi enstale li.  

• Toujou genyen dra, manto, chapo, ak gan ekstra ki disponib pou kenbe ou cho.  
• Si ou gen yon òdinatè, sovgade dokiman yo ak sistèm fonksyònman yo 

regilyèman. Fèmen tout òdinatè, ekran, ak lòt aparèy yo lè ou pa'p itilize yo.  
• Si ou depann sou nenpòt bagay ki fonksyone ak batri oswa kouran tankou yon 

aparèy medikal, detèmine yon plan rezèv. Pa egzanp, si ou gen yon telefòn ki 
bezwen elektrisite pou li fonksyone, planifye mwayen kominikasyon altènatif 
tankou yon seri telefòn estanda, selilè, oswa radyo.  

• Enfòme ou sou plan ijans yo nan zòn ou an, ansanm ak adrès abri rafrechisman 
ak pou chofaj ki pi pre ou yo, lè ou ap vizite sit entènèt eta oswa lokal ou an.  

  
Si moun New York yo ap eksperimante yon entèripsyon kouran, moun New York yo ta 
dwe:  

• Fèmen oswa dekonekte aparèy majè ansanm ak lòt ekipman yo, sa vle di, 
òdinatè yo, nan ka yon sichaj elektrik momantane ki kapab andomaje aparèy sa 
yo. Toujou kite yon anpoul limen pou ou ka konnen lè yo retounen bay kouran 
an. Konsidere itilize pwotektè pou sichaj kouran yo nenpòt kote ke ou itilize 
ekipman elektwonik.  

• Rele konpayi itilite w la pou w fè yo konnen pa gen kouran epi koute emisyon 
radyo lokal ou yo pou enfòmasyon ofisyèl yo. Pou yon lis konpayi itilite nan Eta 
New York yo, vizite Depatman Sèvis Piblik (Department of Public Service) Eta 



 

 

New York la. Tcheke pou w wè si vwazen w yo gen kouran. Voye je sou moun ki 
gen bezwen aksè ak bezwen fonksyonèl yo.  

• Itilize flash sèlman pou ekleraj nan ka ijans – bouji ka lakòz dife.  
• Kite pòt frijidè oswa frizè yo fèmen - pifò manje ki mande refrijerasyon yo ka rete 

nan frijidè an tout sekirite pandan plizyè èdtan. Yon frijidè ki rete fèmen pral 
kenbe manje yo frèt pandan apeprè kat èdtan. Yon frizè ranpli pral kenbe 
tanperati l pou apeprè 48 èdtan.  

• Pa itilize gri chabon anndan kay epi pa itilize fou gaz pou chofe kay la – yo ka 
emèt yon kantite monoksid kabòn ki danjere.  

• Pandan tan frèt la, rete ocho lè w mete plizyè kouch rad epi minimize tan w pase 
deyò. Fè atansyon a sentòm estrès fredi lakoz yo (tankou ipotèmi) epi chache 
jwenn swen medikal apwopriye si w vin gen senptòm sa yo.  

• Si ou nan yon batiman ki wo, itilize eskalye yo epi ale nan nivo ki pi ba nan 
batiman an. Si ou bloke nan yon asansè, rete tann asistans. Pa eseye fòse pòt 
yo ouvri. Rete pasyan - genyen anpil lè epi anndan asansè a elabore pou sekirite 
pasaje yo.  

• Sonje bay bèt domestik ou yo dlo fre.  
• Elimine vwayaj ki pa nesesè yo, espesyalman sa nan machin yo. Siyal sikilasyon 

yo pral sispann fonksyone pandan yon entèripsyon, sa ki ap kreye anbouteyaj ak 
kondisyon ki danjere pou moun kondwi. Si ou dwe kondwi pandan yon 
blakawout, sonje obeyi règ arè 4 wout lan nan entèseksyon ak siyal sikilasyon ki 
pa fonksyone yo.  

• Sonje ke ekipman tankou gichè automatik yo (ATM) ak asansè yo ka pa 
fonksyone.  

• Si ka pa gen kouran pandan yon dire tan ki pwolonje, planifye pou ou ale nan 
yon lòt lokal, tankou lakay yon manm fanmi oswa zanmi ou, oswa nan yon 
etablisman piblik ki gen chofaj.  

  
Pou ou ka jwenn yon lis konplè kondisyon metewo ak lide pou preparasyon yo anvan, 
pandan ak apre yon entèripsyon kouran, ale sou sit entènèt Divizyon Sekirite Teritwa ak 
Sèvis pou Ijans yo (Division of Homeland Security and Emergency Services) sou 
http://www.dhses.ny.gov/oem/safety-info/outage/.  
  

###  
  
  
  
  
 

Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

